
śrīśuka uvāca
atha ha tamutpattyaivābhivyajyamānabhagavallakṣaṇaṃ
sāmyōpaśamavairāgyaiśvaryamahāvibhūtibhiranudina -
mēdhamānānubhāvaṃ prakṛtayaḥ prajā brāhmaṇā
dēvatāścāvanitalasamavanāyātitarāṃ jagṛdhuḥ Á Á 1 Á Á

tasya ha vā itthaṃ varṣmaṇā varīyasā
bṛhacchlōkēna caujasā balēna śriyā yaśasā
vīryaśauryābhyāṃ ca pitā ṛṣabha itīdaṃ nāma cakāra Á Á 2 Á Á

tasya hīndraḥ spardhamānō bhagavān varṣē na vavarṣa
tadavadhārya bhagavānṛṣabhadēvō yōgēśvaraḥ
prahasyātmayōgamāyayā svavarṣamajanābhaṃ
nāmābhyavarṣat Á Á 3 Á Á

nābhistu yathābhilaṣitaṃ suprajastvamavarudhyāti -
pramōdabharavihvalō gadgadākṣarayā girā svairaṃ
gṛhītanaralōkasadharmaṃ bhagavantaṃ purāṇapuruṣaṃ
māyāvilasitamatirvatsa tātēti sānurāga -
mupalālayan parāṃ nirvṛtimupagataḥ Á Á 4 Á Á

viditānurāgamāpauraprakṛtijanapadō rājā
nābhirātmajaṃ samayasēturakṣāyāmabhiṣicya
brāhmaṇēṣūpanidhāya saha mērudēvyā viśālāyāṃ
prasannanipuṇēna tapasā samādhiyōgēna
naranārāyaṇākhyaṃ bhagavantaṃ vāsudēvamupāsīnaḥ
kālēna tanmahimānamavāpa Á Á 5 Á Á

yasya ha pāṇḍavēya ślōkāvudāharanti—
kō nu tatkarma rājarṣērnābhēranvācarētpumān Á
apatyatāmagādyasya hariḥ śuddhēna karmaṇā Á Á 6 Á Á

brahmaṇyō’nyaḥ kutō nābhērviprā maṅgalapūjitāḥ Á
yasya barhiṣi yajñēśaṃ darśayāmāsurōjasā Á Á 7 Á Á

atha ha bhagavānṛṣabhadēvaḥ svavarṣaṃ karmakṣētra -
manumanyamānaḥ pradarśitagurukulavāsō labdhavarai -
rgurubhiranujñātō gṛhamēdhināṃ dharmānanu -
śikṣamāṇō jayantyāmindradattāyāmubhayalakṣaṇaṃ karma
samāmnāyāmnātamabhiyuñjannātmajānāmātmasamānānāṃ
śataṃ janayāmāsa Á Á 8 Á Á

yēṣāṃ khalu mahāyōgī bharatō jyēṣṭhaḥ śrēṣṭhaguṇa
āsīdyēnēdaṃ varṣaṃ bhāratamiti vyapadiśanti Á Á 9 Á Á

tamanu kuśāvarta ilāvartō brahmāvartō malayaḥ
kēturbhadrasēna indraspṛgvidarbhaḥ kīkaṭa iti nava
navatipradhānāḥ Á Á 10 Á Á

kavirharirantarikṣaḥ prabuddhaḥ pippalāyanaḥ Á
āvirhōtrō’tha drumilaścamasaḥ karabhājanaḥ Á Á 11 Á Á

www.prapatti.com 2 Sunder Kidāmbi



śrīmadbhāgavatamahāpurāṇam pañcamaskandhē caturthō’dhyāyaḥ

iti bhāgavatadharmadarśanā nava mahābhāgavatāstēṣāṃ
sucaritaṃ bhagavanmahimōpabṛṃhitaṃ vasudēvanārada -
saṃvādamupaśamāyanamupariṣṭādvarṇayiṣyāmaḥ Á Á 12 Á Á

yavīyāṃsa ēkāśītirjāyantēyāḥ piturādēśakarā
mahāśālīnā mahāśrōtriyā yajñaśīlāḥ karmaviśuddhā
brāhmaṇā babhūvuḥ Á Á 13 Á Á

bhagavānṛṣabhasaṃjña ātmatantraḥ svayaṃ nitya -
nivṛttānarthaparamparaḥ kēvalānandānubhava īśvara ēva
viparītavatkarmāṇyārabhamāṇaḥ kālēnānugataṃ
dharmamācaraṇēnōpaśikṣayannatadvidāṃ sama upaśāntō
maitraḥ kāruṇikō dharmārthayaśaḥprajānandāmṛtā -
varōdhēna gṛhēṣu lōkaṃ niyamayat Á Á 14 Á Á

yadyacchīrṣaṇyācaritaṃ tattadanuvartatē lōkaḥ Á Á 15 Á Á

yadyapi svaviditaṃ sakaladharmaṃ brāhmaṃ guhyaṃ
brāhmaṇairdarśitamārgēṇa sāmādibhirupāyairjana -
tāmanuśaśāsa Á Á 16 Á Á

dravyadēśakālavayaḥśraddhartvigvividhōd -
dēśōpacitaiḥ sarvairapi kratubhiryathōpadēśaṃ
śatakṛtva iyāja Á Á 17 Á Á

bhagavatarṣabhēṇa parirakṣyamāṇa ētasmin varṣē na kaścana
puruṣō vāñchatyavidyamānamivātmanō’nyasmā -
tkathañcana kimapi karhicidavēkṣatē bhartaryanusavanaṃ
vijṛmbhitasnēhātiśayamantarēṇa Á Á 18 Á Á

sa kadācidaṭamānō bhagavānṛṣabhō brahmāvartagatō
brahmarṣipravarasabhāyāṃ prajānāṃ niśāmayantīnā -
mātmajānavahitātmanaḥ praśrayapraṇayabharasuyantritā -
napyupaśikṣayanniti hōvāca Á Á 19 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

pañcamaskandhē caturthō’dhyāyaḥ Á Á

